
Maniit Avatqulimaidjutigaqtut Uqgautigijaujut

ilaujut Maligaliurvingmi, ilituripkagumaplugit Nunavutim Kavamani maniit
avatqulimaidjutigaqgtutigut 2024-25 mun.

Una pinggahuujug ugautigiplugu maniit avatqulimaidjutiqgaqtutigun Ministaupluni

Ihumagitigiplugit havauhiit havakpaghimajavut talvanga hivulligpaagupluni
upalun’ngaijaidjutivut maniliqtuivitigun katujiiluta, nan’ngarigpiaqtaralu.

Naunaittug Nunavut Kavamanga an’ngijuamik havakpaktut tikiutinahuaghugu hivunighat
piutiptingnik pitqujautivut maniliugutivutlu pitqujavut ublumi pidjutiniagtuq
havaghimmaagutihimmaagqlugit.

Kihimi hadjamin gqaan’nganiinarmun pidjutijuguq pittaagtaptingnut, amigaittutlu
havaktaghavut.

Ikajuutauvaktuguq kigligarnirmun maniit atugtaugaghatigut kavamani kingulliinni ukiuni
pidjutipluni naammagijaujuni talvuuna amigainniit aadlanggurniit, nalughanikkutlu
pidjutipluni uvaptingnut hakugighiqtittipluta kiujaami ajurnaktunut pivighagarniitlu
hivumut.

Apqutikput pianggainirmun havaktauhimajut gan’ngaraalurmin kinguliptingnit
ajuirhautiplugit atugpagainnik hun’ngiutinirmun nutaaniklu itgaumatigut nakuunikkut
kinguvaptingnin.

Havakhimaarniq ihuaqtumik, pittiaghugit avatiliginikkut aadlaniklu inungnik,
pidjutihimmaaghuni nakuujumi, upalun’ngaighunilu hivumut — hapkua nuatqatigiinniarutit
atugpaktavutlu ikajuutigijavut naupkaghugit hakugighiplugit nunallaavut un’ngahiktut
nunait ittuni annariami ajurnaktilluni, maniitivutlu avatqulimaidjutigaqgtuni piliurhimajut
ihumatigiplugit ihumami.

Ublumi, quviahuktun’nga taita tunihijaami maniliginirmun ukiugani upalun’ngaijaidjutimik
ikajuutighainnik piumakpiangniit hivunighait pidjutinnaktuniklu hivuliujughanik
naunaiqtauhimajainnik llaujunit Maligaliurvingmi hivuligtirinirmunlu Nunavutim Inuit
timiqutait lgaluktuuttiami talvainnakmi kinggulig ukiugtagtumi niruagutait.

Atauttimunggaghuta aulaqgtigiumanikkut nakuujumik havagumakpiaqgluni
havaqatigiingnikkut atauhiujutun naupkariami nakuujumik paatnavutnut tikiutijaamilu
nakuugpiaqgtunik iniktigutinik.



Talvuuna ugaqvigijaami havaqatigiingnirmunlu, hivuligtiit tamainni havaani tamaanilu
nunallaani naupkaqtiujut piliughutik gaumajughamik hivuni tamainnut Nunavunmiut
amigaigjuummiklugitlu nunagatigiingnikkut tamainnut Kanatiannut.

Nunavutim ihumaliugtutun pijughat ganugtun maniliginirmun pittaarniit pigaqtughat
paatnanik akiittutun itlugit ikajuutivut hivumuuglunilu katimadjutighamik nunallaami
inuuhirinnaktutigun aulahimmaakluni naupkaglugit maniit.

Taimaatun, nunakput hakugingniqaqtugq nakuujumik ihuaqtumiklu igatigiingnikkut
tahapkunani Kanatap Kavamainni.

Ministavut havakpiagpaktut imaa pijaami Nunavut qulvahigluni ihumakkut tahapkunani
kavamatugainni havaqatait atugaghaita pivighatlu ihuaqtumik pidjutijaami
innakpiagtumik Ukiugtagtumi.

Quijagigaluaghugit Kanatap nunainni-naupkarnitigut maniliurnikkut nunaptingni,
Nunavutim Kavamaita maniligidjutait ganuringmanggaat takudjutijuq akturnarniit
takuvaktavut ikiglijuummighugit aulapkaidjutighat kivraqtuinirmunlu aadlatkiingnguplutik
nunaptingni tamaanit Kanatamin.

Tunigapku 2023-24 Nalautighimajuni Maniit, ihumaliugtavut aulapkaidjutikkut
manigqugitpallaaghimajug $8 miliantaalamik. Ihumaliuriiqtugugq
maniqqugqitpallaangniaqtuglu taita uvani ukiumi pidjutingmat ikitpallaangniit
kavamatugait nuutirnikkut maningnik akighaitlu akittugpallaangniit havagviujut
akiliraghainnut.

Havaktilluta atuligtittinirmun Nanminighuurnikkut, an’ngijuaq tikiutiraghaq
aadlanggurniagtaat kavamaligidjutit ihumaqghaliurnikkutlu Nunavunmi,
maniligtuiniaqtavutlu huli piumaniit pipkaijaativut havaklugit ilikkuugniq.

2024-25 IHUMALIURHIMAJUT UTIRUTIQHAT

2024-25 mun, kavamavut havaanggit utirutaita imaa ittungnaghijuq $3.23 biliantaala.
Kinguani $314 miliataala atuinnaghugit utiffaaghugitlu maniit, pigagungnaghijuguq $2.92
biliantaalamik avaliiqtug upalun’ngaijaidjutighanut.

Haffumami akia, $2.1 biliantaala nuutirniaqtug Nunavunmut Kanatamin talvuuna
pidjutilutik

Ukiugtagtumi Avikturviit Maniligidjutinut Atugpagainnik, an’ngitgiaq kavamatuqait
nuutigtait pihimaligtavut.

$128 miliantaalaujungnaghijuq niriugijavut aadlanit kavamatuqainnit nuutiqtughat $427
ngujungnaghijuq

miliantaalamik piniagtavut talvuuna naunaijagiighimajumi pinggahua-ilaudjutilik
maniligtuutikkut an’ngirutinit.



Imaalu, niriugtuguq katitiglugit $251 miliantaalaujungnaghijuqg tahapkunanit
nanminirijavut-ikajuutit utirutikkut,

taaffumaminlu $171 miliantaala taaksiuligidjutinit, $21 miliantaala havaktiinnit
iglughamut akiligtuidjutainnit, $59 miliantaalamiklu tahapkunanit

aadlatkiiq aadlat ikajuutijut.

2024-25 NALAUTIHIMAKAFFUQHIMAJUT AKILIQTAUJUQHAT

Akiliutiitiguttaug, Nunavut Kavamanga qginingniaqtut an’ngirutighamik
an’ngigtauhimajughamik $2.13 biliantaalamik aulapkaidjutighanut 2024-25 mi,
ilaliutiginiaqtuq $355.8 miliantaala Akitujunut an’ngigtauhimajunit kinggullirmi
Tattiarnaghilirvianni.

Tutquumajavutlu hulidjutivighagaqtugaqgan $100 miliantaalami ikajuutighamun
niriugijaunggittunik akighanik akittugjuummiktilluni maniliginikkut. Atuguptigu
hulidjutivighagagtugaqqgan, pigangniaqtugugq maniqqugqitpallaaghimajuq $21
miliantaalami ukiup nunggunianut — aki aadjikkutarijaa 0.7 pusanmik
ihumaliurhimajaptingnik utirutinik.

utuqqani aulapkainikkut atukkanik piligumi an’ngijuamik akitujunik maniliugutighanik
nunallaaptingni.

Ublumi aulapkaidjutighanut maniit avatqulimaidjutiqaqtut ikajurniaqtaatigut
hivumuugutigilugit aulapkainikkut hivulliujut ugaqgtaptingni Akitujuni Nalautighimajun
ukiaghami, talvuuna ugaqtavut $355 miliantaalamik nutaanut akiliraghanik, ilaliutiplugit
$157 miliantaala nunallaani aulapkaidjutighat avatquhimajungnaghiuglu $82 miliantaa
iglughanut.

llitarijakkut akittugjuumiklugu akitujunut maniliugutit aghuugutauvaktut aadlanut maniit
avatqulimaidjutiqagtunut aulapkaidjutighanut ihuaghaghainirmunlu.

Aviktugviujumun, kangighidjutaa akittugjummiktuq $4.5 miliantaalamik gimaktitailijaami
akittugturniit ihuaghainirmun akiit kavamani piutainnut aadlamiklu akighamik $1.5
miliantaala qulangnaijautighamik.

Maniliurniagtugutlu $900,00 taalamik imaa pijaami Havagvia Nunalingni Kavamatkunillu
Pivikhaqautikkut Kivraqgtuivinggit pigariangginni ikajuutighainnik tikiutijaami amigaingnirit
piumanikkut ihivriughinikkut iglugpanik nutaaniklu nappaktaujut havaangginni.

Pivighagarniagtuguq aadlamik $3.6 miliantaalamik nunallaami kavamainnut
havaktighaqariangginnik agjariamingnik hamlatkut pivinggitnik kivraqtuidjutaujuniklu.
Manighaaqghaq ikajurniaqtait nutaanik havaaghanik pivighagaqgluni ihuaghilugulu
inigarniit hamlatkut tunihijaami nakuugpiagtumik kivraqtuinirmun nunaqatainnut.



Naupkaghugu aulapkaidjutighavut aghuungnaktuq in’ngilraviligidjutinut apqutiit havaktiit
pulaaqtutlu talvunga talvanga nunallaanit. Uvani maniit avatqulimaidjutigaqtuq,
uuktuutigijagqut $920,000 taalamik taita akiliriami akittugjuummigutinut ihuarhainirmun
kaantraaligidjutinut akiinnut milvingni $800,000 taalamiklu aulapkainikkut
ikajuutighainnik talvani nutaami tulagtarviinni Mittimatalikmi lgalungnilu.

Nunallaat hivunganiittut hilaup aadlanggugtirninganut aimaviptingni Ukiugtagtumi.
Avatigaqatigiingnivut qajarnaktut, nunakputlu, ikia, imak, huradjatlu munarijauttiagtughat
aulahimmagutighamiklu naammagihimmaariaptingnik hakugighilutalu tahapkunanit
kingguvaghaptingnutlu.

2024-25 mi, uuktuutigijagqut ikajuttiaguminaktumik avatiptingnut talvuuna
akittugjuummiklugit $869,000 taalamik aulapkaidjutighanut Nunavutim Min’nguirhiviit
Nunat Upaktauraangginnagtunutlu, $500,000 taalamiklu nunggujuittut auladjutit
ikajuutitigun pivinggit.

inuuhirinnaktumik pidjutilugit Nunavunmiut, talvalluaglu inuulrammiit ajuirhajut
gaujimajainnik inirnighaavut hivuni taimaatunli pijaamingnik nunaptitigut pitquhikkutlu.

Kavamavut kiudjutaa aipaanggani unniudjutaatatigut Havagvianit Maniliqiijilluap
nutarangmun ilagiiqtunutlu kivraqtuutaitigut gilaminnuaq pidjutihimajuq
ganuriliuvighaganggittuglu — tamaat an’ngiqgtavut iluaniitut havauhinggit maningnik
ihviriugutit aghuungniaqtugutlu aadlangguqtirlugit.

Ublumi uuktuutigijaujug maningnut avatqulimaidjutiqaqtunut akittugjuummiquplugit
piliurnikkut atauttini-kavamani hivummuugutighamun nakuuhivalliajaami ilagiigtuni
nunallaamilu ganiriliugtuni.

Hivulligpaaq hulidjutighamun hakugingnighainnut Inunnguiniq ilaliutilik imaa pijaami
ilagiigtuni akilihainnariami iharianggittumik nirijjaami.

Nunavunmi, amigaitut iglugaqtut, taapkuatluat nutaragaqtut, inuuvaktut niqailliurnirmik,
talvauvukli maniit avatqulimaidjutiqaqtut uuktuutaa ilaliutilik $2.2 miliantaalamik
ikajuutijaami ugariami haffuma.

maniligtuutighait 31 nutaanik havaaghanik havaktigaliriami amigaiqglugit havaktighat
munarittiagutighainnut nutaqqavut, talvauvukli hivulliutigijavut.

Taimaatun havaktighat tautungnaktutun illutik nunallaatigun kivragtugijainnut,
pivighagarniagtavutlu $1.1 miliantaalaujungnaghijut Nunavut llihagpaalirviinnut
an’ngiglijuummiriami ikajuuhialiqiijit ilihagutaata.



2024-25 mun, an’ngitgiaq maniliugutivut munarhiligiijitigun. Tamainnit, uuktuutigijavut
akittugjummigumaplugu $40.8 miliantaalamik aadlatkiingnut piumaniit ikajuutaujunut
nunallaaptingnut pidjutijaami aanniaqgtailinirmun mamihainirmunlu.

llaliutiliklu $6 miliantaalamik aulapkaijaami nutaaq Kangiglinirmi Hivuniraalurmun
Munagqgtaujaami iglugpaata, pipkaijaami inirnighaanut inutqualiriamingni aqualiriamingnik
pittiaqtaulutik, qanittuujaariamingniklu ilangminut.

Nan'ngarigiami ugariijagtaptingnut piliugtavut Katujjilutami inirnirhaaptingnut, kavamavut
pidjutiniaqtut $60 miliantaalaujungnaghijuq akitujunut maniinni naupkariami una
iglugpak inikjugiliqtuq.

Ikajuutijaami pittaami kivragtuutighamik, manighaaghat munarhiligijiijitkunnut ilaliutiliklu
akittugjuummiktuq $15 miliantaalamik kivraqgtuivighanut munarhiniq kaantraaqtitaulutik,
$14 miliantaalamik gilamiugutaujunut aanniartunut aannigtunut kivraqtugtiinnut, $3
miliantaalamik akittugjuummiriami akiliutighanut akiligtaujughainnut munarhiit
taaktinutlu.

Amigaigjuummiligtavutlu amirhijunik pivighaqagtittilugit ilaliutighamik $3 miliantaalamik
imaa pijaani munaghitkut ittaariami mamihainirmun nakuujumiklu atajumik pidjutilutik
nunallaami.

Kavamavut aghuugpaktut nunallanun qajarnaittaami inuuhirinnaktumiklu. 2024-25 mi
pivighagaqtittiniagtuguq $1.4 miliantaalamik ilaujughanik Paliihimatkuni ikajuriamingnik
gajarnaitkutighainnik nunallaat, $1.2 miliantaala kavamatkunni havaktiinnut
an’ngirutihimajangat amigaigjuummiklugit ilaujughanik Palihimatkunni, $818,000 Aallait
Inuit paliihimanikkut ilihagutighainnut.

Pivighagaqtittiniagtuguglu $310,000 haffumunga Aaqgigiarvik Itigtauvia
Mamihainirmunlu aulahimaariami ihumagilluaglugu ikajugtaunirmun mamihainirmunlu
ugaqviqatigiingnikkutigun ihumagilluagilugit Inuit pitquhiit atugpagainnik ikpigijainniklu.
Uqaqtittiiji, imaa pijaaghainnik inuulrammiit piqarniitigut havauhighatigun
pijaagtaangnirmunlu pijaamingnik piumakpianggit hivulliutigijaujughaq tamaptingnut,
talvalluaglu ilihaijit ikajugpaktunut an’ngajuggaanut ilagiiqtunutlu nakuujumik pidjutijaami
ilihaqtaujunut.

2024-25 mi, pivighaqagtittiniaqtuguq akittugjuummigutighamik $2.2 miliantaalamik
pidjutihimmaariami atuligtittinirmun kavamatkunni havaktinut an’ngirutinimajangat
tahapkunani Nunavut llihaijiit Katimajiitani. Upalun’ngaijaligtuguqglu aivaqtiriami nutaamik
havaktinut an’ngirutihimajangatnik atuligtauniaqtut hadjamin pihimajumik nungguqgpat
nunggunianut uuma ukiunga.

llihangnikkut maniligtuutinggit ikajuutinimmaagutijut aadlatkiingnik ilihaqtunut
kivraqtuutighainnut, ilaliutiliklu sikuugviinnarmi ihumakkut aanniagtailinirmun ikajuutit
tamainnut sikuuqgviinnut nunallaani ikajuriami inuuhirinnaktumik tikiutijaamilu ilihagutait
nutaggaptingnut.



Maniliugtugutlu $2.6 miliantaalamik akitugjuummingnirmun agyaqtautighat nutagqganik
ikajuutigilugit ilihagtut sikuugvingmunggariamingnik gajarnaittumik ilihariagtuglutiklu
tuulliighimaittumik.

2024 mit 25 mut maniliurniagtuguq $619,000 taalamik nutaanik maniligtuutighanik
ikajuriami imaa pijaaqlutik ulapqidjutinut ilaujunut, talvalluaqli inuulrammiivut,
nakuujumik ulapgidjutimun atugpariamingnik. Una maniligtuutighaq atugtauniaqgtuq
ikajuriami piiglugit aghuughaijuktunik, pimmarlungnikkut, inukluguhungnirmunlu
ulapqidjutimi.

atauhiuvukli nakuujumik iniktiriami piumakpiangnita Katujjiluta hivunighat.

Tattiarnaghilirvia 2022 mi, quviahukpaktun’nga talvaniittaami aimavimnut Kangiqlinirmi
uqgariami upalun’ngaijaqtavut 3,000 igluliuriami nutaanik aimavighanik tamaani
nunaptingni talvunamun 2030.

Talvanga, Nunavunmi Igluligiyiiryuatkut havakjuaqtut tungavikhanik iglutigut
aalangugqtirnikkut uvalu paatnaghaptingniklu tapkua ikajuutauniaqgtut tamapta tikiutijaami
akhuugutit pinahuarutit iliugaqtavut tapkua ubluani.

Talvuuna Igluliugatigiingniq, piutivut Nunavut 3000 upalun’ngaijautaa igluliuriami
tamapta, talvunggaliqtuguq pivallialighuta 1,000 nutaanik iglughanik nunggunianut 2025
— tikiutijaghaq tamaita Maligaliurvingmi ilaujuni atauttimun havaktaat tahapkuatlu
Nunavutim Inuit hivuligtiit talvainnarmin niruaqtaugapta.

Alianakpiaqtuq unniutijaami iniktigutinik nakuujumik iniktigtaujutlu talvamit.

Hivulliinni malruuq ukiuginni ihumaliutqigtaudjutaanni, 541 nutaat iglughat aullaqtitaujut
iniktigtaujutluunniit, niriughutalu 200 ngujungnaghijut nunggunianut 2024 ikajuutauplutik
maniliugtaugutinit piligtavut ublumi.

2024 min 25 mn, Nunavut Igluligiijirjuat Kuapuraisinga pgaqtughat $7.7 miliantaalamik
amigaigjuummigutinut iglughanut ihuarhainikkut akighainnut ilaudjutilgit titiraghimajumi
146 nutaanik iglughanik 20 niklu havaktinut iglughainnut nappaktitaujughat talvuunatigut
paatnavut NCC Development Limited kut 2024 mi.

llaliutiliklu 150 iglughanik havaktauhimajut talvuuna hivulligpaangupluni paatnaghaq
aippaanggani, una kangighidjutiaa talvami 2024, NHC kut nappaktiriniaqtut tamainni
nunallaani Nunavunmi — an’ngijuamik tikiutijaujuq.

havaktinutluunniit iglughainnik aadlamik pivighagangginmata inungnut.
Ihumaluktitpiajuktuq ilagiigtuni, talvalluaqli inirnighaanut ilihaqtunutlu, ajughautigivaktuq
nunallaaptingni maniliurnahuarnirmunlu pivighagangniitigut.



Talvauvukli uvagut pivighagarniatitavut akittugjuummigutighamik $7.5 miliantaalamik
gajarnaittaami ikajugtaulutiklu iglughanik, $1.9 miliantaalamiklu
nakuuhivalliadjutighaanut maniit avatqulimaidjutiqaqtut aimavighaittunut najugaghamik
maniliqtuutighainnik.

INIQTIRUTAA

avatqulimaidjutigaqgtutigun ublumilu ugautiginiaqtara.

Talvamit havaariligtamnit, quviagitgialigtatka ikaangnini amigaittuni aghuungnaktutlu
piliuriami naittungnaqhijut titigidjutit tunihijaami iliffingnut.

Niruagtaugapta, naammagijavut ikajugtaujaami havakpiagpaktunit kivraqtuqtiit
havakpiagpaktut aghuugutigiplugit nunallaangginni aghuughutiklu nakuutgiamik
pidjutaujaangginni hunavaluutigut.

Quijagiumajaralu llaujut Maligaliurvingmi havaqatigiigpangmata kavamaptingnut
ilaugatigiighutik aghuughaigutigiplugit nunallaanggit tamainnutlu Nunavunmiut.

llikkuugtutun ittutun iinnalirami nunarjuagput pidjutaujutigun aghuugpiajuktut
kavamaliqidjutikkut, nunakput tautungnaghilutik nakuujumik kavamaligijuni hivuligtiinnut
nunarjuaptingni ginighiajunut ganugtun nakuugpiaqtumik pidjutigilugit inungnut
kivraqtugijainnut.

Katujjiluta tughulauqtut hulidjutighamik tamaptingnut atuglugu katitirinirmun
havangnikkut havattiagutigilugit nutaangguqtiglugit pidjutinimmaagutigilugitiu
nakuuhivallianikkut, unalu maniit avatqulimaidjutiqaqtut kavamavut takudjutijut
aghuungninggat hivuligtigiplutik.



